
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 2936 29-10-2026-ല്‍ മറുപടിയ്ക്ക്

നിർമാണച്ചെലവ് പിരിച്ചെടുത്ത പാതകളിലെ ടോൾ പിരിവ് നിർത്തലാക്കാന്‍ നടപടി

ചോദ്യം ഉന്നയിച്ച അംഗങ്ങൾ

ശ്രീ. തോമസ് ഉണ്ണിയാടൻ

മറുപടി നൽകിയ മന്ത്രി

ശ്രീ. പി. കെ. ബഷീര്‍

(പൊതുമരാമത്ത് വകുപ്പ് മന്ത്രി)

(എ)  ദേശീയ -സംസ്ഥാന പാതകളുടെ നിർമ്മാണ ചെലവിലും ഇരട്ടിയിലധികം തുക ടോൾ

ഇനത്തിൽ പിരിച്ചെടുത്ത ശേഷവും പിരിവ് നിർത്തലാക്കാൻ നടപടി സ്വീകരിക്കാത്തതിന്റെ

കാരണങ്ങൾ വ്യക്തമാക്കുമോ;

മറുപടി: സംസ്ഥാനത്തെ റോഡുകളിൽ/ പാലങ്ങളിൽ നിലവിൽ ടോൾ പിരിക്കുന്നില്ല.

ആർ.ബി.ഡി.സി കെ-യുടെ അധീനതയിലുള്ള മേൽപ്പാലങ്ങളിലും ദേശീയപാത അതോറിറ്റിയുടെ

കീഴിലുള്ള ദേശീയപാതകളിലുമാണ് നിലവിൽ ടോൾ പിരിവ് നടക്കുന്നത്. ആർ.ബി.ഡി.സി.കെ ടോൾ

പിരിക്കുന്ന പാലങ്ങളിലൊന്നും നിർമ്മാണച്ചെലവ് പൂർണ്ണമായി പിരിച്ചെടുത്തിട്ടില്ല. 1956 ലെ

ദേശീയപാത നിയമം അനുസരിച്ചും, കാലാകാലങ്ങളിൽ ഭേദഗതി വരുത്തിയിട്ടുള്ള ദേശീയപാത

ഫീസ് (നിരക്ക് നിർണ്ണയവും പിരിവും) ചട്ടങ്ങൾ, 2008 പ്രകാരവുമാണ് ദേശീയപാതകളിൽ യൂസർ ഫീ

ചുമത്തുകയും പിരിച്ചെടുക്കുകയും ചെയ്യുന്നത്. യൂസർ ഫീ പിരിവ് എന്നത് പ്രാരംഭ നിർമ്മാണച്ചെലവ്

വീണ്ടെടുക്കുന്നതിനുള്ള ഒരു സംവിധാനം മാത്രമല്ല. ഇത് ഹൈവേ അടിസ്ഥാന സൗകര്യങ്ങളുടെ

പ്രവർത്തനം, പരിപാലനം, മാനേജ്മെന്റ് എന്നിവയെയും പിന്തുണയ്ക്കുന്നു. ബാധകമായ നിയമപരമായ

വ്യവസ്ഥകളും ഓരോ പ്രോജക്റ്റിന്റേയും പ്രത്യേക ക്രമീകരണങ്ങളും അനുസരിച്ചാണ് ഇത്

നിയന്ത്രിക്കപ്പെടുന്നത്.

(ബി)  മോട്ടോർ വാഹന നികുതിയുൾപ്പടെ വിവിധ നികുതികളെല്ലാം ജനങ്ങളിൽ നിന്നും

സ്വീകരിച്ചതിന് ശേഷം ഇത്തരത്തിൽ ജീവിതകാലം മുഴുവൻ ടോൾ പിരിക്കുന്ന സമ്പ്രദായം

നിർത്തലാക്കാൻ നടപടി ഉണ്ടാകുമോ; വിശദാംശം ലഭ്യമാക്കുമോ;

മറുപടി: ദേശീയപാതകളിലെ നിലവിലുള്ള യൂസർ ഫീ പിരിവ് സമ്പ്രദായം അവസാനിപ്പിക്കുന്നതു

സംബന്ധിച്ച് നിലവിൽ യാതൊരു ശിപാർശയും പരിഗണനയിലില്ലായെന്ന് ദേശീയപാത അതോറിറ്റി

അറിയിച്ചിട്ടുണ്ട്. 1956-ലെ ദേശീയപാത നിയമത്തിൻ്റെയും കാലാകാലങ്ങളിൽ ഭേദഗതി

വരുത്തിയിട്ടുള്ള ദേശീയപാത ഫീസ് ചട്ടങ്ങളുടെയും അടിസ്ഥാനത്തിലാണ് യൂസർ ഫീ

ചുമത്തിവരുന്നത്.   മോട്ടോർ വാഹന നികുതിയും ദേശീയപാത യൂസർ ഫീയും വ്യത്യസ്ത നിയമപരമായ

ചട്ടക്കൂടുകൾക്കു കീഴിൽ ചുമത്തപ്പെടുന്ന വ്യത്യസ്തമായ നികുതി/ഫീസ് ഇനങ്ങളാണ്. മോട്ടോർ വാഹന

നികുതി അടച്ചിട്ടുണ്ടെന്ന കാരണത്താൽ മാത്രം, ബാധകമായ ദേശീയപാത യൂസർ ഫീ

അടയ്ക്കുന്നതിൽനിന്ന് വാഹനങ്ങൾക്ക് ഇളവ് ലഭിക്കുന്നതല്ല.നിലവിലുള്ള യൂസർ ഫീ പിരിവ്

സമ്പ്രദായത്തിൽ മാറ്റം വരുത്തുന്നതിന് കേന്ദ്ര സർക്കാരിൻ്റെ നയപരമായ തീരുമാനവും,



ആവശ്യമായ സാഹചര്യങ്ങളിൽ ബന്ധപ്പെട്ട നിയമങ്ങളിലും ചട്ടങ്ങളിലും ഉചിതമായ ഭേദഗതികളും

ആവശ്യമാണ്.

(സി)  നിലവിലുള്ള ടോൾ ബൂത്തുകളുടെ എണ്ണവും, പേരും, ടോൾ പിരിവ് കാലാവധിയും ജില്ല തിരിച്ച്

വ്യക്തമാക്കുമോ?

മറുപടി: ദേശീയപാത അതോറിറ്റിയുടെ കീഴിലുള്ള ടോൾ ബൂത്തുകളുടെ വിവരങ്ങൾ അനുബന്ധം - എ

ആയും ആർ.ബി.ഡി.സി.കെയുടെ കീഴിലുള്ള ടോൾ ബൂത്തുകളുടെ വിവരങ്ങൾ അനുബന്ധം ബി ആയും

ചേർക്കുന്നു

സെക്ഷൻ ഓഫീസർ

